
Vendim i Këshillit të Mediave të Shkruara të Kosovës ndaj 

ankesës së Elbert Krasniqi nga Partia IRDK kundër Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 27 tetor 2022, shqyrtoi ankesën e dërguar nga 

Elbert Krasniqi nga Partia IRDK kundër Insajderi lidhur me 

publikimin e shkrimit me titull “Mijëra euro kesh, pa mbulesë 

– Skandali i ri i partisë së ministrit të Kurtit të denoncuar 

për blerje votash”, dhe mori këtë 

- Ankesa miratohet pjesërisht. 

 

 

 

 

 

 



 

 

                      

 

 

 

 

 

                     A R S Y E T I M I 

 

 

 

Ankuesi pretendon që media ka publikuar shkrimi me titull 

“Mijëra euro kesh, pa mbulesë – Skandali i ri i partisë së 

ministrit të Kurtit të denoncuar për blerje votash”. Ankesa 

pretendon se me shkrimin e publikuar është shkel kapitulli II 

(raportimi i së vërtetës) dhe IV (e drejta për t’u përgjigjur) 

të Kodit të Mediave.   

 

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe shkrimit, gjen se media në 

lidhje me raportimin e të vërtetës nuk ka bërë shkelje, kjo 

pasi që e njëjta ka paraqitur para publikut raportin e 

auditorit të financave të subjektit politik që drejton 

ankuesi. Gjetjet e auditorit janë gjetje publike dhe media 

normalisht në misionin e saj ka publikimin e informatave të 

tilla.  

 

Në anën tjetër në lidhje me pikën e dytë të ankesës 

përkatësisht të drejtën për t’u përgjigjur, media e ka 

konstatuar në shkrim se i është drejtuar subjektit politik 

por nuk ka marrë përgjigje. Në anën tjetër ankuesi thotë se 

nuk është kontaktuar asnjëherë. Përderisa media nuk ka 

paraqitur asnjë provë për publikun se ka kontaktuar apo ka 

tentuar të kontaktoj me ankuesin, atëherë KMShK vendos që 

media ka shkel Kodin e Mediave në këtë pikë.  

 

 

 



Andaj, KMShK vendos që ankesa të miratohet pjesërisht. 

 

 

 

Këshilli i Mediave të Shkruara të Kosovës 


